
Na osnovu člana IV 4. a) Ustava Bosne i Hercegovine, Parlamentarna skupština Bosne i 

Hercegovine, na 75. sjednici Predstavničkog doma, održanoj 7. aprila 2010. godine, i na 47. sjednici Doma 

naroda, održanoj 24. juna 2010. godine, usvojila je 

 

ZAKON 
O IZMJENI I DOPUNAMA ZAKONA O CARINSKOJ  

POLITICI BOSNE I HERCEGOVINE 

 

Član 1. 

 

U Zakonu o carinskoj politici Bosne i Hercegovine ("Službeni glasnik BiH", br. 57/04, 51/06 i 

93/08) u članu 214. u stavu 5. riječi: "dužnik može da se obavijesti o takvom iznosu i nakon isteka roka od 

tri godine navedenog u stavu 4. ovog člana" zamjenjuju se riječima: "trogodišnji period iz stava 4. ovog 

člana produžava se na period od deset godina". 

Iza stava 5. dodaje se novi stav 6. koji glasi: 

"6. Rok iz stava 4. ovog člana prekida se svakom službenom radnjom carinskih organa i drugih 

nadležnih organa usmjerenom na utvrđivanje ili naplatu duga, koja je dužniku stavljena na znanje, kao i 

svakom radnjom preduzetom radi utvrđivanja krivične i prekršajne odgovornosti, te u slučajevima kada je 

uložena žalba prema članu 236. ovog Zakona, tokom trajanja žalbenog postupka od dana ulaganja žalbe". 

 

Član 2. 

 

U članu 226. u stavu 1. iza riječi "nastanka," dodaju se riječi: "sa izuzetkom za slučajeve iz člana 

214. stav 5. ovog zakona". 

 

Član 3. 

 

Ovaj Zakon stupa na snagu osmog dana od dana objavljivanja u "Službenom glasniku BiH". 

